www.BibleForChildren.org

Matius 26

Paskah naano
taa kaboo unu

idibi omemaata
bidimeagoo to
haagoo naatagea see
naagoo Yesus peedoota
Betania magaa kaa,
Lazarus mee, Yesus

me boota kaama aya andoo
peeyaami mée wa me
toogee see magaa kaa.




Kuwa kaboo
da taa ko
Maria waa wunu
daamaa see uwoo,
kepe edaano esee
ebo see uwoo ekaa
da ko narwastu see
uwoo mee masegeeta
kaama Yesus me
badoo da kaa daamaa
yakabagekomeega.
Yakabagekomeeta kaama wa
me edooyuu yuwa me daamaa
yawidimega. Mee daamaa uwoo wunuu
da mee ee to uduma peemaaga.




Kuwa kaboo da Yudas Iskariot mee, Yesus me topenaa
see bagee gaasi ma wiya kuwa mée ena mee Yesus
yaekegatagaano see naadi
peedoota imam ebo yuwa
paagoo mena eewegagi.




Wa me Yesus mee ikii paagoo kiekegatagaapa see
asigi menaa kuwa okoo me yeeta kaama ede kaa "Kepe
kisuwa kaniipe" see asegea. Mee
kaama wodoo wa me 'Yesus
mee yaekegatagaano kuwa
kayoo daamaa, kayoo
daamaa?’ see
gaawooki.




Okoo peedoota kota kaa peemaata
kaama Wa me aseta-aseta
pee-yaasegea. Yaasemaata kaama
Paskah kaa agiyoo uduma daamaa
eeipiipii semaagea. Okoo epo notaaki
too Yesus mee roti masegeeta
kaama Ogatamee paagoo kiiboo,
paamee see menaa asigi. Roti
kabatagaa naadi kaama Wa
me topenaa see
bagee yuwa
goo-maneeyu.
"Mee ko Ni me
maa to. Masegeeta
nuweei" see asigi.




Kiyoo kaama anggur poo uwoo
otaawee da masegeeyu naadi
Ogatamee paagoo kiiboo, paamee
see menaa aseta kaama otaawee
da okoo goo-maneeyu. "Ikii uduma
nuweei. Mee ko Ni me tadaa uwoo.
Mée yuwa ma, Ogatamee ma, Wa
me aseta menaa ma kuwa uduma
enaataa aagadimisi nhaadi
yapeeyaapa tadaa,
mée eebaa okoo
me pedeo yuwa
epa yaekeasi
naadi yakabageapa
tadaa mee."




"Simon, Simon, nayii. Iblis me ikii uduma kigaadeesi
naadi idimigi. Gandum poo Kipii yuwa ikii beedaasi
naadi fagimiyaa mokoo kisee kiukuwaapi kiya a

me mikee nagaano dimii mee se taa kisi haadi Anii
sembahyang kasegeeka. Aa kisee kagaadee
semaata kaama dimi mena gepeenta bedaa Ni kaa
namaatagaape kaboo
kuwa apanaa mikee
nagaayaa bagee
yuwa miya okoo
me dimi mena
daamaa pesee
kiyaabuu
siwoo taai"
see asigi.




Petrus me asiino, "Tuhan, anii Aa ma epo enaataa
digiyoo ee yiba mée peeyaayaa miya daamaa,
enaataa booyaa miya koosi" see asigi. Kiya Yesus
me asiino, "Petrus, Ani me kasiino ko: Eto mee
digiyoo yiba aa kaagaa wedo mée paagoo ewo
poga-poga hataape. A me

kisee naekeata
kaama ayam
ena menaa
taapi" see
asigi.

Yesus mee Wa me topenaa
see bagee yuwa ma
peedoota maga ena kaa
ekaa da ko Getsemani
magaa kaa peemaata
kaama Wa me okoo asiino,
"Tkii nakaayoo animaata
niitooi, Anii woo kaa naa
kaa sembahyang taano see
naadi pakaanaka" see asigi.




Wa me asigi menaa ko
"Abba, Neataagi, kuwa Ni
me boodi abaapa kuwa se
naekeasii see kasega

kiya Ni me gaayaa

dimii too se kiya A me
gaata-gaata dimii too"
see asigl.




Yudas waa ipi kemaata mée noonaa kiyoo badaa
maadoota eepeegi. Kuwa bagee kuwa ko
noonaa Roma kaa okaa yago bagee,
noonaa Ogatamee me ee yadiitoo

taa see bagee. Okoo ko ebo

imam bagee ma, Parisi kaa

bagee ma okoo me

peeyaagea bagee yuwa.

Okoo peto ma, biyaa

ma, mée patamaano see

naadi agiyoo miya doopea.



Okoo mée waa ena me posee da me mée ena kaa
kobeasigi haaki dagi yagaa yaato apa kamuu da
yadaakomeegi, Ebo Imam wa me agiyoo
yaokagee see mée. Yesus me "Kisee

se" see asigi. Apa kamuu da

daakomeegi mée to apa

kamuu da yagaa yapeneasigi

naaki daamaa Kigi.



Yesus mee peneata kaama Ebo Imam me ee kaa
eepeegea kiya Petrus waa koogo deega se
deega see uuto obeegi.

Mee ee kaa peemaagn

ko yoo da kaa mée

yuwa biyaa yuwitaata

toomuu taakea.

Petrus waa miya

okoo paagoo s

pe-animaagi.




Kiyoo kaama Ebo Imam
me agiyoo yaokagee
see mée ena, Petrus
wa me apa kamuu

da yadaakomeegi mée
To mee waa ma ena

tfomaa see mée to me

Petrus asiino, "Apee ﬁ
yumakaa bugii da kaa aa —
Waa ma epo toomuu taa \
sepea see kuwa kadeepa, se

maa?" asigi haaki bedaa wa me ™

Kisee asigi naaki taka
ena ayam menaaki. A
me kisee naekeata D | /

kaama ayam ena < / /
menaa taapi' see W /
nasigi mee ii naadi _ 77
kaama peedoota amokiyoo

mokoo peanta kaama ﬁ
ebo yegee yegeeki. *”:




Kuwa mena pekataa see bagee °
yuwa uduma yiinaageeta Yesus
badaa maadoota Pilatus paagoo
Pilatus me Yesus asiino, "Aa ko
Yahudi bagee me Eboo
mikee ye, taa ye?"

asigi naaki "A me
wegage kuwa" see asigi.




Pilatus me Yesus mee daba ©
peeyaano see naadi kaama
bedaa okoo paagoo wiyaagoo to
kuwa menaa eewegagi kiya okoo
uduma mena ebo kaa
asiino, "Waa piya
bokoo to kaa paku
wugii, piya bokoo to
kaa paku wugii" see
menaa maamaa asegea.




Kisee asegea naadi Waa piya bokoo
to kaa paku wugitaasi naadi
yaekeasigi. Yesus kisee ekeasigi
naadi badaa maadoota eepeegea.
Waa ekaato mee piya bokoo to
doodoota maga ena ekaa da ko Mumo
Metoo Kutuu to kaa. Mee magaa mee
ko Ibrani menaa kaa Golgota see
ekaa weakee.




|
Kiyoo peemaata kaama piya bokoo to kaa \/
paku wugitaagea. Wa paagoo mée ekea
wiya miya kisee paku wugitaagea.
Wa me dagi yagaa yaato ” /
mée ena, eka / '/’
yagaa yaato o — "1?
mée ena, b -
Yesus Waa ’ }

yupii da kaa
ekeasegea. 5“_’#’




Kenoo to mée mumoo to kaa pakaamaagi see kaboo
kuwa magaa uduma digiyoo aatakiika, kisee too keno
wedo kaa too pakaa-pakaa, kuwa uduma keno taa.
Kuwa kaboo da Ogatamee me ee

semoo yiba yaato kenee to

kaa wasitaata dokaa da mee

usii to kaa kaama pegadoota

manii o kaa too wiya

wodeenega.



Kuwa kaboo da taa ko Yesus me ebo
menaa-menaa kaa asiino, "Neataagi, Ni me dimi
noogaa da A me yagaa da kaa kaekeasega"
asigi naaki taka ena dimi

noogaa da pe-seomigi.




Kuwa kaboo da mée ena ekaa da
ko Yusup mee, Arimatea magaa
kaa mée tupi. Waa ko Yahudi
kaa mena pekataa see
bagee ena. Mée me meée eetoowoo

waa maamaa ebo taatagi haagoo mee
ekeasegea, apanaa moga migi naaki ou
yuwa see see se. see dimii maamaa
Wa me Ogatamee gaawoo see mée.
Wa too Waa Yesus bootaa
ebo da ogo magaano see
naadi weda taa kaa
peedoota Pilatus

paagoo pe-idimigi.



Yusup me daamaa poodee see
doka gipii ena edaageeta kaama
Yesus bootaa da masegeeyu.
Masegeeta kaama mee
daamaa poodee see
doka gipii da kaa
bebenataata kaama
doodoota mée

0go magaano yoo

kiyoo

_oma

ena togaawee
0go maatayu.



Mee oma togaagoo da mee ko mée
bootaa da ogo maasi naadi
yadenamaata oma togaagoo
da mee. Mee oma
togaawee ogo maataata
kaama ebo omaa ena
bikimedoota
kenee to kaa
pe-takeata eke.




Tokoma mee da Sabat naagoo imam
ebo yuwa ma, Parisi kaa
bagee yuwa ma enaataa
peedoota Pilatus paagoo
kutuu semaagea. Okoo q

me Pilatus asiino, /’

"Ei, inii me Eboo."




"Mee makapaa menaa weganaa simi
Mée to Waa bogaano taa kaa
Wa me wegaano ko 'Anii
boota kaama wedaagoo

to naagoo aya andoo
poopa’ see wegami

kuwa inii nekeenege
yoka ogoo da kaa

yuumaantoo taano
bagee

"Okaa yago bagee peedoota oma
kenee to kaa peemaata kaama
mee takeata omaa to .
mée me kabaano '@%

wedaasi naadi agiyoo '

omaa to kaa
N

i/

pe-tabeasegea.
Mee kaama kiyoo
yuumaantookea."

Sabat naagoo esegekomeeta mee
daa yiba petamanii naagoo esee
pedeo komaa da Maria
Magdalena ma, apanaa

Maria ma wiya Yesus

ogoo da diino see
naadi peegea. Taka
ena maga pigii

ebo megaq,

Tuhan me menaa
eseasegee see
mée ena epoo 1o
wodoo kaama
eseanigi yoo.




Eseanta kaama Waa ogoo da kaa
takeata oma damaa to amaa kaa
bikimeamaata kaama oma

dagii da kaa animaagi.
Kiyoo yuumaantoo taa
see bagee yuwa okoo

weda kaa totomoo
naadi boota bagee
mokoo kedaakea.




Mee malaikat see mée to me kuwa
api wiya asiino, "Ekea se wedaai.
Piya bokoo to kaa paku
wugitaamea Mée Yesus
mee ekea me abagea
see kuwa anii ipi.




Waa nakaayoo toono taa, aya andoo
peepi, Wa me "Anii aya andoo
poopa yoka' see kisimi see
see. Ekea meedoota Wa
bootaa da ogo

maataamea taa kitaa
me-deeweei."




Asigi naadi kuwa apii wiya weda dimii ma,
ede dimii ma Wa me topenaa see bagee
yuwa kuwa menaa asiino see naadi ﬁ
yiibaga peegea. Taka ena Yesus

kuwa apii wiya ma aadoo seta P
kaama "Epac" asigi. Ekea

meedoota Wa paagoo Wa me

badoo da pe-podamaata

kaama maamaa
yaapaagee, ebo ekeekea. .

Kiyoo kaama Wa me topenaa see bagee gaasi ma ena
okoo naano agiyoo notaakea kaboo Waa ekaato okoo
paagoo deeyaagi. Deeyaata kaama Wa me okoo
ego-tago see kaa asiino, "Ikii dimi eboo see bagee
yuwa. Kuwa Anii aya andoo peeta kaama nadeepea
bagee yuwa okoo me kiiwegamea menaa kuwa ikii
mikee nao see nagaano taa yaai" see asigi.
Tuhan Yesus Wa me kuwa menaa okoo paagoo
eewegamaata kaama Waa badaa maadoota epoo to
wodoo Ogatamee paagoo pakaamaata kaama

Wa me dagi yagaa yaato animaagi.




Ogatamee me

magaa da kaa bagee yuwa esee epa
kemaata Wa me ena too too Yogaa mée
manta. Waa mikee gaayaa bagee yuwa

uduma se pedeo keta iminoo miya,

iminoo miya kisee too foowoo
segeesi haadi mée
manta.




Roma 3:23 inii uduma pedeo agiyoo ukuwagee seta bagee
yuwa kemaata inii uduma sikii taa. Ogatamee paagoo
asii-sege siyaa agiyoo yuwa mée kaa daamaa yaekeata
yuwa kuwa taa kedaa seta kaama inii kisee totaakea.

Roma 6:23 Pedeo dimii gaawoo, pedeo agiyoo ukuwawoo
setaa to mokoo da mee ko mée boota kaama wigintaayaa.
Kiya Ogatamee me aii mée yaekeata agiyoo mee gaayu
ko inii epoo Mée Tuhan Kristus Yesus ma dimi
aagadi-maagadi haadi kisee too iminoo miya,
iminoo miya toogee siwoo siyaa kuwa.

Ibrani 9:27 Ogatamee me gaata dimii mee ko kisee: mée
tomaa yuwa okoo mée gakata kaagaa ena too too booyaa.
Kiyoo kaama okoo kaa daamaa, pedeo see kuwa
yawegamaata kaama okoo pe-wigintaayaa.




Epesus 2:8,9 Mikee, ikii daba kidaagimaa peeyaata
totaakea mee ko Ogatamee Wa me ikii aii kisee kiepa
see dimii mee kaa too, ikii Kristus mikee nao see gaata

kemaata Wa me kisee daamaa kikiyaata. Ikii ekaato daba

daagimaa peeyaano iyo. Ogatamee Wa me too ikii aii
kisee kiepa kaa kiukuwata agiyoo da. Ikii me daamaa g
ukuwata agiyoo kuwa kaa se. Kuwa me kemaata mée ena |
me ebo poga-poga see dimii mee iyo. L

Roma 10:9 Kisee ikii me ebee to kaa "Yesus mee ko
Tuhan yoka" see wegataa, bedaa dimi yiba 'Yesus mee
boota kaama Ogatamee me mikee aya andoo peeyaata ii’
see kuwa miya gaataa, kisee ukuwayu ko ikii daba
daagimaa pootagea.




Roma 10:10 Yesus me menaa kuwa dimi yiba awimaayu
naadi kaama Ogatamee me mée sikii kiyaayaa, bedaa
ebee to kaa Yesus mikee nao see wegamaayu haadi kaama
mée daba daagimaa peeyaa.

Yohanes 3:16,17 Ogatamee me magaa da kaa bagee yuwa
esee epa kemaata Wa me ena too too Yogaa mée manta.
Waa mikee gaayaa bagee yuwa uduma se pedeo keta
iminoo miya, iminoo miya kisee too toowoo segeesi
naadi mée manta. Ogatamee Wa me Yogaa magaa da kaa
bagee paagoo isiyaata mee ko mée tomaa pedeo kiyaabuu
taano see naadi se kiya Wa me Yogaa me mée tomaa
daba daagimaa peeyaabuusi naadi isiyaata.




1 Yohanes 5:11-13 Mikee menaa kuwa ko kisee: Ogatamee
me inii iminoo miya, iminoo miya toowoo taano bagee mée
kiyaata. Wayoopaa ma inii dimi aagadi-maagadi naadi
kaama kisee too toowoo siyaa. Ogatamee Yoopaa mee
dimi yiba agoo see bagee kuwa iminoo miya, iminoo miya
toowoo siyaa. Ogatamee Yoopaa dimi yiba taa see bagee
kuwa ko taa, kisee too se toowoo siyaa. Ikii me
Ogatamee Yoopaa mikee nao, Waa ko ekaa yago Mée
yoka see gaataa see bagee kuwa ikii kisee too iminoo
miya, iminoo miya foowoo taatagea ii see kuwa ikii ipi
kesea naadi anii kuwa menaa kiebeaga.

